
Reykjavík, 1. desember 2020 

 

Efni: Umsögn um um breytingar á ýmsum lögum vegna einföldunar regluverks, mál nr. 249/2020 

Bílgreinasambandið fagnar þeirri vinnu sem ráðuneytið hefur verið að vinna er varðar einföldun 

regluverks. En að því sögðu þá lagðist Bílgreinasambandið gegn afnámi löggildingar bifreiðasala sem 

var hluti af einföldun regluverks fyrir nokkru síðan með lögum nr. 19/2020. Það er ennþá skoðun 

sambandsins að það hafi verið verulega misráðið enda snýr málið að langstærstu fjárfestingu heimila í 

landinu á eftir fasteignafjárfestingum. Það eru því miklir hagsmunir þarna undir og meiri en á sumum 

öðrum sviðum þar sem eru lagðar til breytingar til einföldunar regluverks. 

Nú er lagt til að lög um verslunaratvinnu nr. 28/1998 verði felld út með öllu en þar er m.a. kveðið á um 

skyldur og verklag bifreiðasala óháð löggildingu, sem og reglugerð nr. 44/2003 um upplýsingaskyldu í 

viðskiptum með notuð ökutæki. Er þá vísað til þess að í lögum nr. 57/2005 um eftirlit með 

viðskiptaháttum og markaðssetningu sé fjallað um almennar reglur um háttsemi í viðskiptum og það 

gildi um viðskipti með bifreiðar eins og annað og sé þ.a.l. fullnægjandi. Eftirlit með því er á höndum 

Neytendastofu og getur hún sett sérstakar reglur um einstakar greinar byggt á þessum lögum. 

Bílgreinasambandið hvetur til þess að ofangreint verði tryggt, þ.e. að Neytendastofa muni útbúa 

sérstakar reglur um sölu bifreiða eins og þeim er heimilt að gera, og verði þar haft samráð við 

Bílgreinasambandið enda segir „...skuli stofnunin við þá vinnu ráðgast við hlutaðeigandi samtök 

neytenda og fyrirtækja áður en slíkar reglur eru settar. Verði frumvarpið óbreytt að lögum mun 

Neytendastofa taka til skoðunar hvort rétt sé að setja reglur um upplýsingaskyldu seljenda notaðra 

ökutækja á grundvelli 18. gr. eða 1. mgr. 21. gr. c laga nr. 57/2005.“ 

Bílgreinasambanið tæki slíku fagnandi og mun vera tilbúið til að leggja til vinnu og sérfræðiþekkingu 

sinna félagsmanna og öll þau gögn sem þarf til að setja slíkar reglur með farsælum hætti. 

 

Fyrir hönd Bílgreinasambandins, 
 

________________________________ 

María Jóna Magnúsdóttir, framkvæmdastjóri 

